
VISCHNAUNCAS/
GEMEINDEN

BREIL/BRIGELS
www.breil.ch

Damondas da baghegiar

Nr. 2026/62 (BAB) (2026-1644 eBau)
Datum da publicaziun: 17 da fenadur 2026
Patrun: Paulin Pfister, Demvitg 5,

7158 Waltensburg/Vuorz
Representant: Erik Olbrecht,

Freissen 48, 7122 Valendas
Zona: Zona d’agricultura
Object: Revitalisaziun da palius cun auas per

amfibis, parcella 7098, Spinatsch,
Vuorz

Nr. 2026/63 (BAB) (2026-1643 eBau)
Datum da publicaziun: 17 da fenadur 2026
Patrun: Paulin Pfister, Demvitg 5,

7158 Waltensburg/Vuorz
Representant: Erik Olbrecht,

Freissen 48, 7122 Valendas
Zona: Zona d’agricultura
Object: Construcziun nova d’auas per amfibis

e revitalisaziun dil spazi da viver da
fontaunas parcella 7489, Bigliel,
Vuorz

Nr. 2026/65 (BAB) (2026-1727 eBau)
Datum da publicaziun: 17 da fenadur 2026
Patrun: Rafael Livers, Rue de Hagenthal 87,

FR-68220 Hegenheim
Representanza: LOVT Architekten GmbH,

Uetlibergstrasse 23, 8045 Zürich
Zona: Landwirtschaftszone
Object: Spazzar e reconstruir mises cun 30%

engrondaziun anen, implont da PV
tetg + fatschada vest, nova serenera
pintga monoblock 2, nova lingia
d’aua e tanc d’aua mobil, plaz avon
casa per in vehichel parcella 5336,
Palas, Breil

Nr. 2026/66
Datum da publicaziun: 17 da fenadur 2026
Patruna: Sandra Albin,

Plan da la Punt 245, 7560 Martina
Zona: Zona dil vitg
Object: Construcziun d’ina seiv da lenn da

max. 1 m altezia, per part demontabla
per liung dalla vart ost dil parcadi,
parcella 776, Capitasch, Breil

Nr. 2026/67 (2026-1762 eBau)
Datum da publicaziun: 17 da fenadur 2026
Patrun: Immo Darms AG,

Schulstrasse 46, 7130 Ilanz
Representanta: Anita Zollet,

Via Bavurca 17, 7013 Domat/Ems
Zona: Zona dil vitg
Object: Midada dil local da stizun en 2

habitaziuns (ina habitaziun primara
da 2 stanzas ed ina habitaziun
secundara da 2 stanzas), stuschar la
pumpa termica d’ aria ed aua, scala
d’access UG-EG, parcella 7313,
Cadruvi, Vuorz

Protestas:
La damonda da baghegiar ei exponida sin canzlia com-
munala. L’investa publica cuoza 20 dis dapi il datum da
publicaziun. Eventualas protestas encunter presenta da-
monda da baghegiar ein d’inoltrar alla suprastonza com-
munala enteifer 20 dis dapi il datum da publicaziun.

Suprastonza communala Breil

DISENTIS/MUSTÉR
www.disentis.ch

Resultat dalla votaziun communala dils
12-07-2026

Diember da votantas e votants 1’476
Participaziun alla votaziun 46.7%

Acceptar la «Iniziativa dil pievel pertuccont la sanaziun
dalla plazza da glatsch dil Center Fontauna» cun con-
ceder in credit da frs. 1’110’000.- (+/- 15 %) per la sa-
naziun dalla patinera artificiala cun ina reducziun dal-
la surfatscha da glatsch da ca. 20 %.

Dau giu cedels 690
Cedels vits 2
Cedels nunvaleivels 6
Total cedels vits e nunvaleivels 8
Cedels valeivels 682

GIE 384 (56%)
NA 298 (44%)

Dretg da recuors
Sebasond sin art. 37 dalla lescha communala davart ils
dretgs politics sa vegnir recurriu encunter la votaziun
communala dils 12 da fenadur 2026 enteifer 3 dis da-
pi ch’il motiv da recuors ei vegnius constataus, sil pli
tard denton il tierz di suenter la publicaziun ufficiala
dils resultats. Il recuors ei d’inoltrar alla suprastonza
communala. Suprastonza communala

Annunzias da baghegiar

eBau 2026-1756
Uniun Dentervals, c/o Gion Hosang, Via Pintga 2,
7180 Disentis/Mustér; reclamas sper via per il teater el
liber, parcellas 1346 / 1351 / 3857 e 736, Acla da Fon-
tauna / Salaplauna / Center dil vitg e Via Alpsu, 7180
Disentis/Mustér.

eBau 2026-1713
Edith Zanin, Via Sogn Valentin 18, 7183 Mumpé Me-
del; sanaziun dil tetg, parcella 1076, Via Sogn Valentin
18, 7183 Mumpé Medel.

Elecziun cumplementara d’in gerau ni
d’ina geraua

Gerau Wendelin Jacomet ha inoltrau sia demissiun sco
gerau sin la fin digl onn 2026. Muort quell’abdicaziun
enteifer la perioda d’uffeci 2025/2028 ha liug quest
atun l’elecziun cumplementara d’in niev gerau ni d’ina
nova geraua pil temps d’uffeci naven dils 1-1-2027 ent-
ochen ils 31-12-2028.
La suprastonza communala ha, conform alla lescha da-
vart ils dretgs politics, fixau ils suandonts datums:
L’elecziun cumplementara ha liug dumengia, ils 29 da
november 2026.
Vischinadis, partidas politicas localas ni gruppas da
silmeins 15 votants san proponer entochen 30 dis
avon l’elecziun candidatas e candidats. Las propostas
ein da far a scret e d’inoltrar entochen gievgia, ils

29 d’october 2026 all’administraziun communala.
La suprastonza communala engrazia a Wendelin Jaco-
met per la fetg buna ed emperneivla collaboraziun.
Cun siu immens engaschi ha el giu gronds merets ch’ils
dus impurtonts projects «sanaziun dalla Via Cons» e la
«revisiun totala dalla planisaziun locala» han saviu veg-
nir terminai all’urna cun success.

Fiasta digl 1. d’uost

La fiasta digl 1. d’uost ha era uonn liug (da tutt’aura) al
TCS Camping Fontanivas sper il lag. La festivitad
entscheiva allas 15.00 e cuoza entochen las 23.00. Vus
spetga in program divertent per pign e grond. Sco usi-
tau dat ei era uonn la pusseivladad da zambergiar in’at-
gna latiarna pil til che vegn accumpignaus d’entgins
tamburs da Disentis/Mustér. (lampiuns vegnan mess a
disposiziun gratuitamein).
Naven dallas 15.30 vegn purschiu tratgas preparadas
dil team dil TCS Fontanivas, specialitads dil gril cun in
bien buffet da salatta, in sitg frestg alla bar, e sco dessert
saveis Vus guder in bien glatsch. (pusseivladad da pa-
gar: bar ni cun TWINT)
Suenter il beinvegni da nies president communal René
Epp vegn Reto Crameri, advocat, pur e deputau, a tener
il plaid festiv. La festivitad ei accumpignada cun musica
dils sunatibas da Tujetsch, dalla gruppa indigena GALI-
OTS sco era da DJ CHRIS entochen ca. las 23.00.
Transport organisau mira urari sut www.disentis.ch
Per dar ina speciala tempra a nossa fiasta naziunala fus-
sen nus engrazieivels, sch’igl entir vitg vegness embelli-
us cun bandieras e lampiuns. ENGRAZIEL!
Nus selegrein d’astgar beneventar Vus alla fiasta naziu-
nala a Fontanivas sper il lag.

Vischnaunca Disentis/Mustér
TCS Camping Fontanivas

e tut las gidontras e gidonters

FALERA
www.falera.net

Damondas da baghegiar

Nr. 2025-0016
Di da publicaziun:
Venderdis, ils 17 da fenadur 2026
Proprietari
da terren: Parvenda Falera
Petent: Rita & Danilo Arpagaus

Via Suriert 7, 7153 Falera
Architect/ Albertin Architekten,
Representant: Schloss Haldenstein,

7023 Haldenstein
Baghetg: Pergola aviarta sin la terrassa
Parcella/zona: Parcella en dretg da baghegiar 1698,

parcella principala 151 | Wohnzone 2
Quartier/Via: Via Fancrengia 11
Termin d’exposiziun:

17-07-26 – 06-08-26

Nr. 2026-0024
Di da publicaziun:
Venderdis, ils 17 da fenadur 2026
Proprietari Roland Casutt,
da terren: Mettmenriedstrasse 5, 8606 Nänikon
Petent: Roland Casutt

Mettmenriedstrasse 5, 8606 Nänikon
Architect Tarcisi Maissen SA,
/Representant: Via Resgias 16, 7166 Trun
Baghetg: Sanaziun energetica dil tetg cun ina

nova construcziun da fotovoltaic
integrada

